
ამოფრქვევებიამოფრქვევებიამოფრქვევებიამოფრქვევები    მზეზემზეზემზეზემზეზე    ----    წილადებიწილადებიწილადებიწილადები    დადადადა    პროცენტებიპროცენტებიპროცენტებიპროცენტები    

მზეზე მომხდარი ამოფრქვევები ორგვარია:   

მზის გვირგვინის ნივთიერების 
გამოფრქვევა, ანუ კორონარული 
ამოფრქვევა  CME (Coronal Mass 
Ejection) - ასეთი აფეთქებების დროს 
მზიდან გავარვარებული აირები 
ამოიფრქვევა. 

 გამოფრქვეულმა მასამ შეიძლება 
დედამიწამდე მოაღწიოს და 
ჩრდილოეთის ციალი  (Aurora Borealis) 

გამოიწვიოს. აირის სიჩქარემ შეიძლება 2 მლნ კმ/სთ სიჩქარეს გადააჭარბოს და 
მილიარდობით ტონა მზის ნივთიერება გადაიტანოს დამუხტული ნაწილაკების 
სახით (ასეთ ნივთიერებას პლაზმა ეწოდება). პირველი სურათი ერთ-ერთ ასეთ 
კორონარულ აფეთქებას გვიჩვენებს, რომელიც მზის ხელონურმა თანამგზავრმა 
SOHO-მ გადაიღო.  

 მზის კოცონები  მძლავრი 
რენტგენული გამოსხივების უეცარი 
გამოფრქვევებია, რამაც დედამიწაზე 
მოკლეტალღოვანი რადიოგადაცემების 
ინტერფერენცია (ტალღოვანი 
შეშფოთება) შეიძლება გამოიწვიოს. ეს 
სურათი მძლავრ რენტგენულ კოცონს 
გვიჩვენებს, რომელიც 2003 წლის 28 
ოქტომბერს მზის ხელოვნურმა 
თანამგზავრმა SOHO-მ დააფიქსირა. 

1996-2006 წლების განმავლობაში ასტრონომებმა 11031 კორონარული 
ამოფრქვევა - CME დააფიქსირეს. აქედან, 593 პირდაპირ დედამიწისაკენ იყო 
მომართული. ამას ”ჰალო-ამოფრქვევები” ეწოდება, ვინაიდან გამოფრქვეული 
აირები მზის დისკოს გარს შემოერტყმის და ჰალოსავით გამოიყურება. ამავე 
წლებში ასტრონომებმა 122 უაღრესად მძლავრი რენტგენული კოცონი 
დააფიქსირეს, აქედან 96 კორონარულ ჰალო-ამოფრქვევას დაემთხვა.  

ამოცანაამოცანაამოცანაამოცანა    1:1:1:1:   სტატისტიკური მონაცემებიდან 
გამომდინარე, მარცხნივ წარმოდგენილ ვენის 
წრიულ დიაგრამაში ჩაწერეთ ამოფრქვევების 
რაოდენობები. 

ამოცანაამოცანაამოცანაამოცანა    2: 2: 2: 2:   რენტგენული გამოსხივების 
კოცონთა რა პროცენტი  დაემთხვა ჰალო-
ამოფრქვევას? 

ამოცანაამოცანაამოცანაამოცანა    3:3:3:3:   ჰალო ამოფრქვევების სრული 
რაოდენობის რა პროცენტი დაემთხვა 
კოცონებს? 

ამოცანაამოცანაამოცანაამოცანა    4: 4: 4: 4:  1996-2006 წლებში დაფიქსირებული 
ჰალო ამოფრქვევების რა პროცენტმა წარმოშვა 
რენტგენული გამოსხივების კოცონები? 

პასუხებიპასუხებიპასუხებიპასუხები::::    

ამოხსნაამოხსნაამოხსნაამოხსნა    1:1:1:1:  ჰალო ამოფრქვევების სრული 
რაოდენობა ამ წლების განმავლობაში იყო 
593, ხოლო რენტგენული კოცონების - 122.  
ვენის დიაგრამაზე წრეების ურთიერთ-
გადაფარვის ადგილას აღნიშნული ციფრი 96 
გვიჩვენებს, რამდენჯერ მოხდა ორივე სახის 
ამოფრქვევა  ე რ თ დ რ ო უ ლ ა დ .  

გადაფარვისაგან თავისუფალი ადგილები 
გვიჩვენებენ   ც ა ლ კ ე უ ლ ი  რენტგენული 
კოცონებისა (ზედა წრე) და ჰალო-
ამოფრქვევების (ქვედა წრე) რაოდენობებს. 

ამგვარად, კოცონების წრეში უნდა ჩაიწეროს 
სხვაობა: 122-96 = 26, ხოლო ჰალო-CME-ს 
წრეში:  593-96 = 497. 

ამოხსნაამოხსნაამოხსნაამოხსნა    2: 2: 2: 2:   კოცონების სრული რაოდენობა 122 და მათგან მხოლოდ 96 
დაემთხვა ჰალო-CME-ს. ამგვარად, წილადური რაოდენობით 96/122 = 0.79, 
ხოლო პროცენტულად - 79%. 

ამოხსნაამოხსნაამოხსნაამოხსნა    3:3:3:3: ჰალო-CME-ის სრული რაოდენობაა 593. აქედან, მხოლოდ 96 
დაემთხვა კოცონების ამოფრქვევას ანუ 96/593 = 0.16 წილადური ოდენობით, 
ხოლო პროცენტულად - 16%. 

ამოხსნაამოხსნაამოხსნაამოხსნა    4:4:4:4: სულ ამ წლებში დაფიქსირებული იყო 11031 კორონარული 
ამოფრქვევა და აქედან მხოლოდ 96 იყო დაკავშირებული რენტგენული 
კოცონების გამოფრქვევებთან, ანუ ეს არის ამოფრქვევათა სრული რაოდენობის 
96/11031 = 0.0087 წილადური ოდენობით. პროცენტულად ეს ყველა 
ამოფრქვევის 0.87% შეადგენს, ანუ მთელ ამოფრქვევათა 1%-ზე ნაკლებს.  


